
TOESTEMMINGSVORM: AANLYN PSIGOTERAPIE[footnoteRef:1]  [1:  In hierdie dokument word die terme psigoterapie, voorligting en berading as sinonieme beskou. ] 


Dankie vir jou belangstelling in die aanlyn psigoterapie-formaat. Hierdie dokument verskaf inligting aangaande aanlyn psigoterapie wat jou in staat sal stel om te besluit of jy van die formaat gebruik wil maak. Neem asseblief vrymoedigheid om vrae te vra indien jy onsekerheid ervaar. 

Voordele en beperkinge 

Aanlyn psigoterapie is ‘n gerieflike alternatief vir behandeling wat in die teenwoordigheid van die sielkundige plaasvind en daar is bewyse dat dit effektief is in die geval van baie sielkundige probleme. Aanlyn psigoterapie het egter beperkinge. Die formaat is minder “persoonlik” en dit hou implikasies in vir die verhouding tussen die sielkundige en kliënt. Aanlyn psigoterapie is ook nie n geskikte behandelingsformaat indien jy ernstige emosionele probleme ervaar nie. In sulke gevalle word die aangesig-tot-aangesig formaat eerder aanbeveel. Soos in die geval van meeste vorme van psigoterapie, kan aanlyn psigoterapie meebring dat jy aanvanklik slegter voel voordat jy begin beter voel, of dat jy ’n mate van konflik mag ervaar in verhoudings. 

Tegnologiese vereistes

Om van aanlyn psigoterapie gebruik te maak is ‘n internetverbinding en spesifieke sagteware nodig. Dit sluit ‘n betroubare, hoë spoed internetverbinding in (minimum 4Mbps vir video). Hou asseblief in gedagte dat dat aanlyn psigoterapie via video heelwat data gebruik.

Prosedure in die geval van tegniese probleme 

Onderbrekings kan plaasvind wanneer kommunikasie via die internet plaasvind. Indien ons kommunikasie onderbreek word, sal ek probeer om ons kommunikasie weer te verbind sodat ons met die gesprek kan voortgaan. Indien ons dit nie regkry om weer binne 10 minute kommunikasie te hervat nie, sal ons noodwendig die afspraak herskeduleer (via WhatsApp of epos). 

Vertroulikheid

Enige inligting wat jy met my deel sal as vertroulik hanteer word en nie aan derdepartye beskikbaar gestel word, tensy jy daartoe skriftelik instem nie.  

Jy moet dit egter in ag neem dat as daar ‘n risiko bestaan dat jy jou eie of iemand anders se veiligheid mag bedreig, ek verplig is om die potensiële skade te beperk. Dit mag in sulke gevalle vir my nodig wees om inligting aan ‘n derde party beskibaar te stel. 

Aanlyn psigoterapie gebruik die Internet vir die oordrag van persoonlike inligting en dit verhoog die risiko vir vertroulikheid en bring mee dat vertroulikheid nie in alle situasies gewaarborg kan word nie. Om vertroulikheid te beskerm, vereis dat ons van kommunikasiedienste gebruik maak wat enkripsie vereis. Oorweeg dit dus om van wagwoorde gebruik te maak op die toestelle wat jy gebruik en om ook antivirus-sagteware te installeer om toegang deur derde partye te verhoed. 

Laastens, maak asseblief seker dat jy aanlyn-konsultasies in ‘n private en vertroulike omgewing bywoon sodat inmenging daardeur beperk word. 

Krisisbestuur

Dit kan moeilik wees om krisis-situasies tydens aanlyn psigoterapie te hanteer omdat ons op verskillende plekke teenwoordig is. Dit is daarom nodig dat jy aan my die kontakbesonderhede verskaf van ‘n familielid of vriend sowel as jou mediese dokter sodat ek met hulle in verbinding kan tree in ‘n noodgeval. Indien jy ‘n krisis ervaar en daar terselfdertyd ‘n onderbreking in ons kommunikasie tydens aanlyn psigoterapie plaasvind, moet jy telefonies met my in verbinding tree.

Regshulp 

Ek is as beide ‘n Kliniese Sielkundige en Bedryfsielkundige geregistreer (Registrasienommer: PS0018236) by die Suid Afrikaanse Raad vir Gesondheidsberoepe (HPCSA). My professionele gedrag word gevolglik deur die professionele liggaam reguleer. Hou dit asseblief in gedagte dat regshulp slegs binne Suid Afrika beskikbaar is, ook vir individue wat in buiteland woon. My registrasie by die HPCSA kan nagegaan word by die volgende skakel:  http://isystems.hpcsa.co.za/iregister/






Rekeninge 

Rekeninge vir sielkundige dienste word deur die tydsduur daarvan bepaal. Sielkundige konsultasies duur normaalweg 60 minute waarvan die laaste 10 minute deur die sielkundige gebruik word vir die opdatering van sielkundige nota’s en rekords wat deur die wet en etiese kode vereis word.  

Die tarief vir ‘n 60-minute konsultasie is R1200. ‘n Privaatmaatskappy hanteer die praktyk se rekeninge. Waar moontlik word eise deur die maatskappy direk aan mediese skema’s voorgelê. Andersins sal die maatskappy rekeninge direk aan jou rig. 

Hou in gedagte dat sommige mediese skema’s nie aanlyn psigoterapie dek nie. Vind daarom so spoedig moontlik uit wat jou mediese skema se posisie hieroor is. 

Hou ook in gedagte dat rekeninge gehef sal word vir konsultasies wat nie bygewoon word nie of gekanselleer word sonder 24-uur vooraf kennisgewing. 
 
Ingeligte Toestemming 

1. Ek het hierdie dokument gelees en ek is bewus van die riskio’s wat met aanlyn psigoterapie gepaard gaan. Ek stem hiermee in om deel te neem aan aanlyn psigoterapie en ek onderneem om aan bogenoemde voorwaardes te voldoen. 

2. Ek bevestig dat die volgende identifiserende besonderhede korrek is: 

Voorname: 			……………………………………………………………

Van:                                        ………………………………………………………………….

Identiteitsnommer:              …………………………………………………………………

3. Ek gee toestemming dat die onderstaande persone gekontak mag word in noodgevalle wanneer daar ‘n veiligheidsrisiko bestaan:

Naam van familielid/vriend:   ……………………………………………………………….	
Selfoonnommer:                         .……………………………………………………………….

Mediese praktisyn:                      .……………………………………………………………….

Telefoonnommer:                      ………………………………………………………………..


…………………………….	…../…../202…..		…………………………………
         Handtekening                     Datum                                                     Plek

